
新冠肺炎疫情下，愈來愈多人喜歡行山，暫時逃離 「困
境」 ，隨之而來涉及行山事故亦倍數飆升，近期平均每日有
1.6宗行山意外。根據消防處統計，去年攀山拯救事故有602
宗，相比前年的215宗，增加387宗，大幅上升2.8倍，情況堪
憂，對攀山拯救專隊亦是很大的挑戰。

作為攀山拯救專隊的一員，消防處攀山拯救支援隊署理
消防總隊目蔡國才預料，2021年山嶺意外將會有增無減。
他說： 「為咗應付日益增加嘅山嶺事故搜救工作，現時消
防處已將基礎攀山拯救技術，加入新入職消防員嘅基本課
程當中，消防處嘅行動組人員同埋具特種救援資格嘅救護
員，亦須接受攀山及繩索拯救訓練。另外，我哋而家有三隻
搜索犬同一支搜救無人機隊協助。」

擁有多年高山拯救及攀山拯救經驗的蔡Sir，現為 「消防
及救護學院」 技術救援組教官，平日手執教鞭，負責教學及
訓練工作，但每當有重大山嶺事故發生，他會 「披甲」 上陣
支援，協助規劃和指揮專隊人員執行搜救行動，經歷和排除
過無數困難，拯救人命。

蔡Sir說： 「喺山嶺搜救，最困難係準確定位傷者所在，
特別係身處晚間、密林、斜坡等環境。好似上年4月24日凌晨
曾接報，一個伯伯喺馬鞍山郊野公園附近墮山，需要動用各
種攀山工具進行搜救。當時我哋聯同警察、民安隊、飛行
服務隊合作營救，攀山拯救專隊一行八人攜帶共200公斤
重嘅拯救器材同工具上山，平時登上山頂須要45分
鐘，但當時環境又黑又濕，山坡凹凸不平布滿碎石，
花咗兩個鐘頭先到達山頂，未開始搜救已消耗咗大半
體力，而伯伯仲可以支持幾耐則屬未知之數，情況危急。」

蔡Sir憶述，幸好當時伯伯的手機仍可聯絡拯救人員，根
據其描述的方位，終於順利從山腰位置，由專隊人員從行山
徑打橫 「爆林」 深入山坡，到達其所在位置。 「見到伯伯時
他已近乎虛脫，身體倒掛喺樹木之間，被荊棘纏結，滿身傷

痕，動彈不得，再向下墮就係懸崖。」 由攀山拯
救支援隊到場拯救起計，橫跨七小時才終於順利
將伯伯帶回山腳，迎接翌日晨光。
每次成功拯救一條生命，蔡Sir都感受到一份無

比的滿足感，既實踐了兒時 「我的志願是做消防
員」 ，又能夠集合行山、攀山和教學工作的喜好於一身。蔡
Sir笑言： 「此生無憾！」

記者一再問他真的無憾？蔡Sir思索了一會說： 「兩年前
有一晚，我送女兒到機場，她要出發去外國升讀大學，佢由
細到大都未試過離開我咁耐，我哋經常一齊行山，好唔捨
得。但我突然接到消防局電話，話有行動要即時出發，我唯
有離女兒而去。」

「對我嚟講，呢個係一個小遺憾，感恩她好明白爸爸嘅
職責所在，仲反過來支持我、安慰我唔好將呢件事放喺心
中。」 蔡Sir續說： 「我覺得
很榮幸，其實人生總有取
捨，莫說我十分喜歡我嘅工
作，而且能夠幫到人、救
人，真是絕對值得。」 鐵漢
也有柔情一面。

遠離都市煩
囂，行山郊遊吸一
口清新空氣，成為
港人疫下生活樂趣
的新日常。不過若
不小心遇上意外，
隨時樂極生悲。幸
而有一班人隨時候

命，默默守護着每一
名行山客的安全。

這一群守護天使是攀山專家，精通
各類繩結方法，一手頭盔、一手
GPS，身上掛滿安全帶，走起路來會
發出清脆的 「哐哐聲」 ，那是金屬爬山
扣互相碰撞的聲響。他們身懷絕技，披
荊斬棘拯救生命。

他們是走在山嶺最前線的救人英雄
──消防處攀山拯救專隊。

大公報記者
葉浩源（文） 文澔（圖）

綜合多年攀山拯救經驗，蔡國才
發現近年屢屢造成行山事故的 「幕後
黑手」 ，是社交媒體和智能手機。蔡

Sir說： 「網絡同科技嘅進步，本身對行山人士有幫助，
例如各種行山地圖App，又有GPS定位等，十分方便。
不過，當大家都玩社交媒體，喜歡到各個行山熱點 『打
卡』 『呃Like』 ，或者將行山過程拍片放上網，就吸引
咗唔少人貪玩跟隨，當中不乏行山新手。」

蔡Sir坦言，大部分求助個案都是出於上述原因而行
山。 「唔少人以為行山好容易，並將目標放喺自拍同打
卡上，忽視咗本該注意嘅安全事項，例如評估行山路徑
及留意天氣變化等，無做足準備就上山，根本 『夾硬

嚟』 ，非常危險。好似山勢特別陡峭嘅西貢
蚺蛇尖，而家嗰度已成為意外黑點」 。蔡Sir
亦建議行山人士別過分依賴智能手機，因為

一旦手機無電，手機內的地圖、指南針、GPS，甚
至連打電話求救的功能均會失效。

貪玩惹禍

見到伯伯時他已近乎虛脫，身體倒掛
喺樹木之間，被荊棘纏結，滿身傷痕，
動彈不得，再向下墮就係懸崖。

▼消防處攀山拯救專
隊隊員都是攀山專
家，在較複雜的攀山
拯救行動中，隊員會
善用專長執行快速搜
索及穩定傷者。

▼若有行山人士不慎跌落山或樹林，
攀山拯救專隊會奉召搜索救人。

▼攀山拯救專隊的
蔡Sir從小立志做
消防員，笑言 「此
生無憾」 。

疫下行山大熱疫下行山大熱 意外事故飆升意外事故飆升

救急扶危 消防處攀山拯救專隊於2016年10
月成立，主要職務是在較複雜的攀山
拯救行動中執行快速搜索及穩定傷

者。目前專隊成員分布六間分局，包括西貢、梨木樹、
馬鞍山、大埔東、石硤尾、筲箕灣，連同消防及
救護學院的攀山拯救支援隊十名成員，整個專隊
共約180人。

據支援隊署理消防總隊目蔡國才介紹，
設有攀山拯救專隊的消防局，附近都是行山
熱點或布滿行山徑的地區，方便專隊成員更
快到達行山事故現場拯救。消防處因應近年
大嶼山範圍成為新興行山熱點，正準備年內於大嶼山選

一間分局增設攀山拯救專隊，成為全港第七間駐有
該專隊成員的消防局。同時，學院內亦有30名現職
消防員已通過考核，正接受攀山拯救訓練，將成為

「生力軍」 。
蔡Sir解釋，設有攀山拯救專隊的分局，在處理行山

事故時更具彈性和效率， 「一般行動組消防員在一項攀
山拯救任務中，多負責循山徑沿路搜索，行嘅路線屬
『線』 性；而攀山拯救專隊成員的搜索範圍則屬 『面』

為主，例如遇上較複雜嘅山嶺環境，或涉及行山人士跌
落山、跌入樹林等情況，甚至需要穿過叢林，即坊間俗
稱 『爆林』 嚟搜索生還者，就需要專隊或支援隊嘅成員
同裝備出動。」

駐守行山熱區
救援要快

行山打卡􀎠呃Like􀎡
切勿冒險

掃一掃，
睇攀山拯救隊
專訪短片

▲消防學院目前有30名現職消防員已通過考核，正接受攀山
拯救訓練，將成為專隊的生力軍。

政府App􀎠遠足留蹤􀎡保平安
市民在進行山嶺活動前，

可透過保安局的 「保安一站
通」 或漁農自然護理署的 「郊

野樂行」 流動應用程式，登記 「遠足留蹤服
務」 ，一旦發生意外，救援人員可透過系統提
供的定位資料，協助搜救求助人士。

市民亦可下載消防處推出的電子版《應急
避險外遊手冊》，輕鬆學習多種應對緊急事故
的方案，加強應急自救能力。另外，消防處呼
籲所有行山人士緊記，出發遠足前應小心計劃
行程，結伴同行，切勿單獨行動，如有兒童同
行，應選擇一些相對難度較低的路線如家樂
徑、樹木研習徑等，並帶備充足
裝備和留意天氣變化，也不應亂
闖密林和山澗，更不可靠近懸崖
邊緣或嘗試攀爬峭壁，以免發生
意外。

話你知

◀▲市民可掃QR Code（左）
下載消防處推出的電子版《應
急避險外遊手冊》，輕鬆學習
多種應對緊急事故的方案。

▲攀山拯救專隊成員分駐六間分局，分局都在行山熱點或布滿行山徑的地區。

◀市民行山 「打卡」
必須注意安全。

攀山事故急增

年份

2016
2017
2018
2019
2020

宗數

357
340
242
215
602

死亡人數

7
15
9
13
11


